
ՏԵՂԵԿԱՆՔ – ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆ <<ՀՀ ՔԱՂԱՔԱՑՈՒ ԱՆՁՆԱԳԻՐ ՏԱԼՈՒ ԿԱՄ ՓՈԽԱՆԱԿԵԼՈՒ ՎՃԱՐՈՎԻ ԾԱՌԱՅՈՒԹՅՈՒՆ>> ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2018 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
ՀՀ քաղաքացու անձնագիր տալու կամ փոխանակելու վճարովի ծառայությունների մատուցումից 2017թ-ի ընթացքում փաստացի մուտքագրվել է 606.1 մլն դրամ, որը տարեկան ծրագրային 620.0 մլն. դրամից պակաս է 13.9 մլն . դրամով կամ 2.2%-ով: Այն հիմնականում պայմանավորված է տրվող անձնագրերի  ընդհանուր թվաքանակում կենսաչափական անձնագրերի թվի նվազման և դրա փոխարեն սովորական անձնագրերի   թվի ավելացման հանգամանքով: Խնդիրը կայանում է նրանում, որ սովորական նմուշի անձնագրերի տրամադրման ժամկետը դիմելու 5-րդ աշխատանքային օրն է, իսկ կենսաչափական փաստաթղթերինը՝ 15-րդ:  Բացի այդ  առկա է պետական տուրքերի զգալի տարբերություն (առաջին դեպքում՝ 1.0 հազ. դրամ, մյուս դեպքերում՝ 25.0 հազ. դրամ և 3.0 հազ. դրամ) : Հետևաբար՝ ՀՀ քաղաքացիները համապատասխան օրենսդրական փոփոխությունից հետո (2016թ.-ի օգոստոս) ավելի հաճախ սկսեցին դիմել սովորական  նմուշի անձնագրեր ստանալու համար: Արդույնքում  կրճատվեց կենսաչափական փաստաթղթերն արագացված ստանալու համար (հատկապես 5-րդ աշխատանքային օրը) դիմող քաղաքացիների թիվը:
Հաշվի առնելով վերոնշյալը, ինչպես նաև այն, որ տվյալ բնագավառում 2018 թվականին օրենսդրական փոփոխություն չի նախատեսվում՝ նշված ծառայություններից մուտքերի 2018թ.-ի ծրագրային ցուցանիշը նախատեսվում է սահմանել 580.0 մլն դրամի չափով, որը 2017 թվականի փաստացի մուտքերից պակաս է 26.1 մլն. դրամով կամ 4.3 %-ով: Հաշվարկի համար հիմք են հանդիսանում ըստ առանձին ծառայությունների տեսակներից օգտվողների տարեկան թիվը (շուրջ 40000 անձ), դրա կառուցվածքային կանխատեսվող փոփոխություններն ու ծառայությունների վճարների չափերը:
ՀՀ ոստիկանության անձնագրային և վիզաների վարչության (այսուհետ` ԱՎՎ) արտաբյուջետային միջոցների 2018թ.-ի մուտքերի ծրագրային ցուցանիշների վերաբերյալ տեղեկանքը կցվում է:
ԱՎՎ 2018թ.-ի արտաբյուջետային միջոցների տարեկան ելքը (ծախսերը) նախատեսվում է սահմանել 560.9 մլն. դրամի չափով: Այն 2017թ.-ի փաստացի ծախսերի՝ 626.1  մլն. դրամ ծրագրային ցուցանիշից պակաս է 65.2 մլն. դրամով կամ 10.4 %-ով, պայմանավորված կապիտալ բնույթի որոշակի հատկացումները մնացորդում արտացոլելու հանգամանքով:
Այսպես, Նախագծով նախատեսվող 19.1 մլն. դրամ հավելուրդը 2017թ. տարեվերջի 80.9 մլն. դրամ մնացորդի հետ միասին, ընդամենը 100.0 մլն դրամ, որից 70.0 մլն. դրամը նախագծանախահաշվային փաստաթղթերի առկայության դեպքում ուղղվելու է ԱՎՎ Շենգավիթի, Վաղարշապատի և Կապանի անձնագրային ստորաբաժանումների վարչական շենքերի կապիտալ վերանորոգման աշխատանքների գծով ծախսերի ֆինանսավորմանը (հիմք ընդունելով <<Գնումների մասին>> ՀՀ օրենքի 14-րդ հոդվածի 5-րդ մասը), իսկ 30 մլն դրամը՝ ՀՀ ոստիկանության հակակոռուպցիոն ռազմավարության 2018թ. ծրագրի շրջանակներում ԱՎՎ տարածքային անձնագրային ստորաբաժանումներում հերթերի կարգավորման համակարգերի ներդրմանը: 
Ընդամենը ծախսերի 78.0%-ը, գումարով՝ 437.4 մլն. դրամ բաժին է ընկնում ընթացիկ, իսկ 22.0%-ը, գումարով՝ 123.5 մլն դրամ` կապիտալ ծախսերին:

Ընդամենը ծախսերի 52.1%-ը, գումարով 292.0 մլն. դրամ, նախատեսվում է օգտագործել սոցիալական ապահովության, իսկ 47.9%-ը, 268.9 մլն դրամ` ՀՀ ոստիկանության ԱՎՎ գործունեության ապահովման ընթացիկ և տեխնիկական վերազինման ծախսերի ‎ֆինանսավորման նպատակներով: 

Ընթացիկ ծախսեր` 437.4 մլն.դրամ, որից

1) Աշխատանքի վարձատրություն (հավելավճարներ)` 292.0 մլն դրամ: Նախատեսվում է ԱՎՎ աշխատողների սոցիալական ապահովության բարելավման և նրանց կողմից մատուցվող ծառայությունների արդյունավետության բարձրացման նպատակով հատկացվող հավելավճարների գծով ծախսերը ֆինանսավորելու համար: Այն 2017թ. ծրագրային 278.5 մլն. դրամի նկատմամբ ավելի է 13.5 մլն դրամով կամ 4.8%-ով, իսկ 2016թ.-ի 420.0 մլն. դրամ ծրագրային ցուցանիշի նկատմամբ պակաս է 128.0 մլն. դրամով կամ 30.5%-ով: 

Հաշվարկը ներկայացվում է գաղտնի գրությամբ:

2) Ծառայությունների և ապրանքների ձեռքբերում` 134.9 մլն. դրամ, որը 2017թ.-ի 217.7 մլն. դրամ ծրագրային ցուցանիշի նկատմամբ նվազել է 82.8 մլն. դրամով կամ      38.0%-ով, որից`
2.1 Կապի ծառայություններ (4214 հոդված)` 23.1 մլն դրամ (2017թ-ի փաստ՝ 22.3 մլն. դրամ):

<<Հատուկ կապ>> ՓԲԸ միջոցով փաստաթղթերի առաքման ծառայությունների ձեռքբերման նպատակով նախատեսվում է 21,0 մլն. դրամ (2017թ.-ին այս նպատակով պլանավորված էր 23.0 մլն դրամ), որից Երևանի տարածքում մոտ 19000 ծրար՝ ընդհանուր 4,11 մլն դրամ, ՀՀ մարզերում 36900 ծրար՝ ընդհանուր 15,94 մլն դրամ, ԱՊՀ երկրներում 1340 ծրար՝ ընդհանուր 0,72 մլն դրամ: ԱՎՎ 3 համակարգչի <<ԻՐՏԵԿ>> համակարգի թարմացման համար նախատեսվում է  0,3 մլն. դրամ, ինտերնետ ցանցի մուտքի 10 կետի և 5 հեռուստացույցի կապի ապահովման համար՝ 0,6 մլն. դրամ: <<Հայփոստ>> ՓԲԸ միջոցով նամակների առաքման ծառայությունների ձեռքբերման նպատակով՝  1.2 մլն դրամ:
2017թ.-ի նույն ծախսերի նկատմամբ կրճատումը պայմանավորված է տարածքային անձնագրային ստորաբաժանումներ առաքվող անձնագրերի թվի նվազմամբ: Կապի ծառայությունների մատուցման գծով գնումը նախատեսվում է ձեռքբերել ՄԱ գնման ձևով, հիմք ընդունելով ՀՀ կառավարության 01.05.2017թ-ի թիվ 526-Ն որոշման 23-րդ կետի 4-րդ ենթակետի 14-րդ տողը՝ փոստային կապի ծառայություններ:
2.2
Համակարգչային ծառայություններ (4232 հոդված)` 41.9 մլն. դրամ (2017թ-ի փաստ՝ 61.6 մլն. դրամ), որից՝
- ԱՎՎ և տարածքային անձնագրային ստորաբաժանումների համակարգիչների համար NOD32 Smart Security հակավիրուսային ծրագրի լիցենզիայի երկարացման նպատակով` 1.23 մլն դրամ,
- <<Քաղաքացիության ռեգիստր>> ծրագրում նոր համակարգի ներդրման և <<Քաղաքացիության և կացության ռեգիստր>> և ՀՀ Նախագահի աշխատակազմի փաստաթղթերի համակարգերի միջև փոխկապվածություն ստեղծելու ավտոմատացված համակարգի ծրագրային ապահովման սպասարկման և ուղեկցման ծառայությունների համար` 1,2 մլն. դրամ,
- ԱՎՎ ԲՊՌ  էլեկտրոնային կառավարման համակարգերի ծրագրային ապահովման բարելավումների, ուղեկցման և սպասարկման ծառայությունների համար 36.0 մլն. դրամ, որով նախատեսվում է ապահովել 2016թ.-ին արդիականացված համակարգում գործող <<ՀՀ բնակչության պետական ռեգիստր>> և <<ՀՀ ընտրողների ռեգիստր>> էլեկտրոնային կառավարման համակարգերի ուղեկցման և սպասարկման աշխատանքների ապահովումը՝ նաև ցանցային ադմինիստրատորների միջոցով,
- ԱՎՎ ֆինանսատնտեսական ծրագրի սպասարկման և ուղեկցման ծառայությունների համար՝ 0.96 մլն դրամ,

- ԱՎՎ գործավարությունն ապահովող  Rudocs ծրագրի սպասարկման և ուղեկցման ծառայությունների համար՝ 1.0 մլն դրամ,
- ՀՀ ոստիկանության հակակոռուպցիոն ռազմավարության 2018թ. ծրագրի շրջանակներում ԱՎՎ վեբ կայքի մշակման, ներդրման և 1 տարվա սպասարկման համար՝ 1.5 մլն դրամ: Նշված գումարի համար հիմք է ընդունվել ՀՀ կառավարության 2015 թվականի սեպտեմբերի 25-ի թիվ 1141-Ն որոշման Հավելված N 4-ով հաստատված Ձև 2-ի P14 աղյուսակով նախատեսված արժեքը:
2.3 Տեղեկատվական ծառայություններ (4234 հոդված)` 3.9 մլն. դրամ, (2017թ.-ին ևս այս հոդվածով պլանավորված էր 3.9 մլն դրամ) որից`
- ԱՎՎ և տարածքային անձնագրային ստորաբաժանումների համար <<02  շաբաթաթերթի>> բաժանորդագրության նպատակով` 0.9 մլն. դրամ,

- ԱՎՎ գործունեությունը կարգավորող պաստառների և տեղեկատվական թերթիկների,  բրոշյուրների տպագրության համար՝0.5 մլն. դրամ,
- Ուսուցողական ֆիլմերի և տեսաֆիլմերի ձեռքբերման համար` 2.5 մլն. դրամ:
2.4 Ներկայացուցչական ծախսեր (4237 հոդված)` 0.4 մլն. դրամ` 2018 թվականի ընթացքում ԱՎՎ-ում նախատեսվող պաշտոնական հանդիպումների արարողությունների ժամանակ նախատեսվող ֆուրշետների համար: Գնման գործընթացը նախատեսվում է իրականացնել ՄԱ գնման ձևով, հիմք ընդունելով ՀՀ կառավարության 04.05.2017թ.-ի թիվ 526-Ն որոշման 23-րդ կետի 4-րդ ենթակետի 10-րդ տողը՝ պատվիրակությունների ընդունման, արտասահմանյան այցելությունների կազմակերպման նպատակով ապրանքների,  աշխատանքների և ծառայությունների ձեռքբերում՝ բացառությամբ օդային փոխադրումների գործակալներից ավիատոմսերի ձեռքբերման:
2.5 Ընդհանուր բնույթի այլ ծառայություններ (4239 հոդված)` 0.9 մլն. դրամ (2017թ.-ի փաստը՝ 0.5 մլն դրամ),որից`
- Գրասենյակային գույքի,  անձնագրերի բլանկների, կահույքի և այլ բեռների բեռնման ու բեռնաթափման ծառայության համար՝ 0.5 մլն. դրամ:
- ԱՎՎ վարչական շենքի պատուհանների արտաքին մասի մաքրման ծառայության համար՝ 0.4 մլն. դրամ:
2.6
Մեքենաների և սարքավորումների ընթացիկ նորոգում և պահպանում (4252 հոդված)` 10.7 մլն. դրամ (2017թ-ի փաստը՝ 8.9 մլն. դրամ):

ԱՎՎ և տարածքային անձնագրային ստորաբաժանումներում շահագործվող տպիչ և պատճենահանող սարքերի ընթացիկ նորոգման համար նախատեսվում է հատկացնել 3.2 մլն. դրամ, հաշվողական տեխնիկայի (համակարգիչների) ընթացիկ նորոգման և տեխնիկական սպասարկման համար` 0.74 մլն դրամ, անձնագիր տպող սարքերի ընթացիկ նորոգման համար՝ 1.3 մլն. դրամ, վերելակների ընթացիկ նորոգման և պահպանման համար՝ 1.32 մլն. դրամ,  օդորակիչների ընթացիկ վերանորոգման և սպասարկման համար՝ 1.5 մլն. դրամ, ԱՎՎ էլեկտրականության անկախ սնուցման ավտոմատ համակարգի և դիզելային գեներատորի սպասարկման նպատակով՝ 1.6 մլն. դրամ, անվտանգության սարքերի վերանորոգման և պահպանման համար՝ 1.0 մլն դրամ (նախատեսվում է ԱՎՎ վարչական շենքում անվտանգության բարձրացման նպատակով 2013-2014 թվականներին դռների և պատուհանների վրա տեղադրված մուտքի ահազանգման, ազդանշանային, արխիվային, սերվերային, անձնագրերի տպագրության սենյակների հակահրդեհային, սերվերային, անձնագրերի տպագրության սենյակներ քարտային մուտքի հսկման, տեսահսկման համակարգի վնասված սարքավորումները փոխարինելու և ընթացիկ սպասարկումն իրականացնելու նպատակով):
2.7
Գրասենյակային նյութեր և հագուստ (4261 հոդված)` 52.9 մլն. դրամ  (2017թ.-ի պլանով` 88.7 մլն դրամ, որից 37.6 մլն դրամը նախատեսվել էր նախորդ տարվա պարտավորությունները մարելու համար): Աճի հիմնական պատճառը անձնագիր տպող նոր տեսակի սարքերի համար անհրաժեշտ քարտրիջների ավելացումն է: Նախատեսվում է հիմնականում նախորդ տարվա գնման գներով ԱՎՎ և 62 տարածքային անձնագրային ստորաբաժանումների, 5 սահմանային անցման ստորաբաժանումների կարիքների, ինչպես նաև անձնագիր տպող սարքերի համար ձեռք բերել 395 միավոր տարբեր տպիչների քարտրիջներ, անձնագիր տպող սարքերի թանաքային քարտրիջներ, անձնագիր տպող սարքերի լրակազմող մասեր, սարքեր, ինչպես նաև գնումների պլանում ներառված գործունեությանն անհրաժեշտ գրասենյակային ապրանքներ /տպագրական թուղթ և գրենական պիտույքներ: 
2.8
Կենցաղային և հանրային սննդի նյութեր (4267 հոդված)` 1.08 մլն. դրամ (2017թ-ին ևս 1.08 մլն. դրամ): Ընթացիկ տարվա գնման գներով նախատեսվում է ապահովել գնումների պլանում ներառված կենցաղային նյութերի (լվացող, մաքրող նյութեր, լամպեր, մալուխներ և այլն) գծով ԱՎՎ և տարածքային անձնագրային ստորաբաժանումների նվազագույն պահանջարկը:
3) Այլ ընթացիկ դրամաշնորհներ (4639 հոդված)` 10.0 մլն. դրամ:  Նշված գումարը նախատեսվում է հատկացնել ՀՀ կառավարությանն առընթեր ոստիկանության աշխատողների կողմից հիմնադրված Հայաստանի Հանրապետության ոստիկանության վետերանների և աշխատակիցների աջակցության «Վահան» բարեգործականհիմնադրամին: Հիմնադրամի շահառուներ են հանդիսանում ոստիկանության ծառայողները, ոստիկանության կենսաթոշակառուները և ՀՀ ոստիկանությունը:  Հատկացվող դրամաշնորհը սահմանված կարգով  նախատեսվում է օգտագործել հիմնադրամի հոգաբարձուների խորհրդի (որի նախագահը ՀՀ ոստիկանության պետն է) որոշմամբ հաստատված նախահաշվով նախատեսված`  շահառուների սոցիալական վիճակի բարելավման, ինչպես նաև ոստիկանության պաշտոնական միջոցառումների` այցերի,  ընդունելությունների, ներկայացուցչական տոնական միջոցառումների կազմակերպման և անցկացման որոշակի ծախսերի կատարման նպատակներով:
4) Կառավարման մարմինների գործունեության կամ անգործության հետևանքով առաջացած վնասվածքների կամ վնասների վերականգնում (4851 հոդված)` 0.5 մլն. դրամ: Հոդվածով նախատեսվում է ԱՎՎ կողմից ՀՀ քաղաքացու անձնագիրը կարճ ժամկետում տալու կամ փոխանակելու վճարովի ծառայության մատուցման պայմանագրի ժամկետների ուշացման համար պայմանագրով նախատեսվող հնարավոր տուգանքների վճարումներն իրականացնելու նպատակով:

ՈՉ ՖԻՆԱՆՍԱԿԱՆ ԱԿՏԻՎՆԵՐԻ ԳԾՈՎ ԾԱԽՍԵՐ
1. Հիմնական միջոցներ` 123.5 մլն. դրամ, որը 2017թ.-ի ծրագրային 119.4 մլն. դրամ ցուցանիշի համեմատ ավելի է 4.1 մլն. դրամ կամ 3.4%-ով: 
1.1 Շենքերի և շինությունների կապիտալ վերանորոգում (5113 հոդված)` 14.2 մլն դրամ, որից 14.0 մլն, դրամը ուղղվում է ԱՎՎ վարչական շենքում արխիվային սենյակների ստեղծմանը, իսկ 0.2 մլն. դրամը՝ ՀՀ ոստիկանության կենտրոնական ապարատի մասնաշենքի և ԱՎՎ Տարոնի անձնագրային բաժանմունքի կապիտալ վերանորոգման աշխատանքների հեղինակային հսկողության ծառայությունների ձեռքբերմանը :
1.2 Վարչական սարքավորումներ (5122 հոդված)՝ 109.3 մլն. դրամ, որը 2017թ-ի ծրագրային 74.6 մլն. դրամ ցուցանիշի համեմատ ավելի է 34.7 մլն. դրամով կամ 46.5  %-ով: Աճը պայմանավորված է 2017թ.-ին շուրջ 26.0 մլն. դրամ ընդհանուր գումարով տարբեր վարչական սարք-սարքավորումների ձեռքբերման համար հայտարարված մրցույթները չկայանալու  պատճառով դրանք ձեռք չբերելու և 2018թ.-ին նախատեսելու հանգամանքով:   Մասնավորապես, նախատեսվում է ԱՎՎ և 62 տարածքային անձնագրային ծառայությունների տեխնիկական հագեցվածությունը բարելավելու և քաղաքացիներին մատուցվող ծառայությունների որակը բարձրացնելու նպատակով, 5 սահմանային անցման ստորաբաժանումների ֆիզիկապես և բարոյապես մաշված տեխնիկական միջոցներն ու գրասենյակային գույքը փոխարինելու և լրացնելու համար: Այս հոդվածով նախատեսվում է ձեռք բերել թվով 50 հավաքածու համակարգիչ` 17.4 մլն. դրամ գումարով, 40 հատ լազերային տպիչ՝ 12.6 մլն. դրամ գումարով (նախատեսվում են արագագործ և մեկ քարտրիջի ավելի քան 9000 էջ տպագրելու հնարավորությամբ լազերային տպիչներ՝ անձնագրային ծառայություններում քաղաքացիներին մատուցվող ծառայությունների որակի բարձրացման, ինչպես նաև ընտրացուցակների տպագրման աշխատանքների բարելավման համար), 6 հատ անձնագիր տպող սարք՝ 38.7 մլն. դրամ գումարով, 20 հատ պատճենահանման մեքենա՝ 3.2 մլն դրամ գումարով, 15 հատ օդորակիչ՝ 2.9 մլն դրամով, 20 հատ սկաներ՝ 0.7 մլն. դրամ գումարով, 200 հատ քարտարանային պահարան՝ 16 մլն. դրամ գումարով, ինչպես նաև այլ` գնումների պլանում ներառված գրասենյակային կահույք, սարքեր և սարքավորումներ: 
Հարկ է նշել, որ սույն որոշման Նախագծի հավելված 8-ում (գնումների պլանում) ներառված գնման առարկաների գնման գները որպես կանոն նախատեսվել են 2016-2017 թթ.-ի ընթացքում մրցութային ընթացակարգերով կնքված պայմանագրերով սահմանված գների, իսկ առանձին դեպքերում շուկայական գների ուսումնասիրության հիման վրա :

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ

ՀՀ ոստիկանության ԱՎՎ արտաբյուջետային միջոցների 2018թ.-ի մուտքերի ծրագրային ցուցանիշների վերաբերյալ
	Ծառայության անվանումը
	Վճարիչափը /դրամ/
	2017թ. 
փաստացի
	2018թ. կանխատեսվող

	
	
	քանակը
	մուտքերը /հազ. դրամ/
	քանակը
	մուտքերը /հազ. դրամ/

	ՀՀ քաղաքացու կորած անձնագրի փոխարեն նոր անձնագիրը մեկ աշխատանքային օրվա ընթացքում տալու ծառայություն
	60000
	777
	46.620,0
	750
	45.000,0

	ՀՀ քաղաքացու կորած անձնագրի փոխարեն նոր անձնագիրը 3-րդ աշխատանքային օրը տալու ծառայություն
	50000
	405
	20.250,0
	380
	19.000,0

	ՀՀ քաղաքացու կորած անձնագրի փոխարեն նոր անձնագիրը 5-րդ աշխատանքային օրը տալու ծառայություն
	40000
	705
	28.200,0
	680
	27.200,0

	Մեկ աշխատանքային օրվա ընթացքում ՀՀ քաղաքացու անձնագիր տալու կամ փոխանակելու ծառայություն
	20000
	12881
	257.620,0
	12600
	252.000,0

	ՀՀ քաղաքացու անձնագիրը 3-րդ աշխատանքային օրը տալու կամ փոխանակելու ծառայություն
	10000
	9751
	97.510,0
	9000
	90.000,0

	Կորած նույնականացման քարտի փոխարեն նոր նույնականացման քարտը մեկ աշխատանքային օրվա ընթացքում տալու ծառայություն
	40000
	30
	1.200,0
	30
	1.200,0

	Կորած նույնականացման քարտի փոխարեն նոր նույնականացման քարտը 3-րդ աշխատանքային օրը տալու ծառայություն
	20000
	160
	3.200,0
	150
	3.000,0

	Մեկ աշխատանքային օրվա ընթացքում նույնականացման քարտ տալու կամ փոխանակելու ծառայություն
	20000
	1596
	31.920,0
	1480
	29.600,0

	Նույնականացման քարտը 3-րդ աշխատանքային օրը տալու կամ փոխանակելու ծառայություն
	10000
	1476
	14.760,0
	1400
	14.000,0

	ՀՀ պետական սահմանի անցակետերում օտարերկրյա պետություններում անձնագրի վավերականության ժամկետի մասին նշում կատարելու ծառայություն
	10000
	6647
	66.470,0
	6200
	62.000,0

	ՀՀ քաղաքացու անձնագիրը (կենսաչափական տվյալներով) 5-րդ աշխատանքային օրը տալու կամ փոխանակելու ծառայություն
	5000
	2095
	10.475,0
	2000
	10.000,0

	Նույնականացման քարտը 5-րդ աշխատանքային օրը տալու կամ փոխանակելու ծառայություն
	5000
	5566
	27.830,0
	5400
	27.000,0

	ԸՆԴԱՄԵՆԸ
	x
	42089
	606.055,0
	40070
	580.000,0


ՀՀ ՈՍՏԻԿԱՆՈՒԹՅԱՆ ԱՎՎ
